
ᐱᓇᓱᐊᕐᑕᐅᓯᒪᔪᓂᒃ ᑐᓴᕐᑎᓯᐅᑏᑦ 

ᔫᓂᒥ ᓯᑦᑎᒻᐱᕆᒧᑦ 2025 

 

ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᒃ ᐃᑉᐱᒍᓱᑦᑎᓯᒋᐊᓲᖅ ᐅᐃᒪᓇᕐᓯᔪᖃᕐᐸᑦ ᐅᐸᓗᙰᕐᓯᒪᐅᑎᑦᓴᓂᒃ 

ᐊᒻᒪᓗ ᓴᐳᑦᔨᓲᒍᑦᓱᓂ ᑌᒣᑦᑐᓄᐊᖓᔪᓂᒃ ᐱᓇᓱᐊᕐᑕᐅᔪᓂᒃ. ᐱᓗᐊᕐᑐᒥᒃ ᐱᓇᓱᕝᕕᒃ ᐃᓕᒃᑰᑐᖅ 

ᐱᓇᓱᐊᖃᑎᖃᑦᓯᐊᓲᖅ 14-ᓂᒃ ᓄᓇᓖᑦ ᑲᕙᒫᐱᖏᓐᓂᒃ ᓲᖑᓯᓕᕐᑎᓱᒋᑦ ᐸᕐᓀᓃᑦ, ᐊᒻᒪᓗ ᐱᓇᓱᑦᑏᑦ ᐊᑐᕋᑦᓭᓗ 

ᖃᒥᑎᕆᕕᓐᓂ ᐊᒻᒪᓗ ᐊᓯᐅᒪᔪᓂᒃ ᐃᓅᓕᑦᓯᒋᐊᕐᓂᓄᓗ ᐱᓇᓱᐊᕐᑕᐅᔪᓂᒃ. 

ᐋᕐᕿᒋᐊᕐᓯᒪᔪᑦ - ᓄᓇᕕᒻᒥ ᐃᑯᐊᓚᒧᑦ ᐱᔭᐅᑎᑦᓯᑌᓕᒍᑎᓄᑦ ᐸᕐᓀᓯᒪᐅᑏᑦ (R-NFSCP)  

ᐱᖁᑎᒻᒪᕇᑦ ᐱᓇᓱᐊᕐᑕᐅᓂᖏᑦ  

ᐱᒍᑦᔨᐅᑎᒃ ᐁᑦᑐᑎᐅᓯᒪᓕᕐᑐᖅ ᓄᑕᐅᓯᓕᕐᑎᕆᓂᑦᓴᒧᑦ ᐃᑯᐊᓪᓚᑐᕐᓂᐊᑎᒃᑯᑦ ᐃᓪᓗᖓᓂᒃ ᓴᓪᓗᓂ, ᐊᒻᒪᓗ 

ᐊᖏᔫᖕᖏᑐᒥᒃ ᓄᑕᐅᓯᓕᕐᑎᕆᓂᖅ ᐊᑑᑎᔭᐅᓯᒪᓕᕐᑐᖅ. ᐊᖏᓂᕐᓴᒋᐊᒥᒃ ᐋᕐᕿᓱᐃᓂᖅ ᐱᒋᐊᕐᓯᒪᓕᕐᑐᖅ, 

ᐱᔭᕇᕐᑕᐅᓂᑦᓴᖓ ᓂᕆᐅᒋᔭᐅᑎᓪᓗᒍ ᐅᑭᐊᑦᓴᖓᓂ 2025.  

ᑐᑦᓯᕋᐅᑎᓕᐅᕐᓯᒪᔪᑦ ᑮᓇᐅᔭᑦᑕᕆᐊᓪᓚᓂᒃ ᑐᕐᖃᑕᕐᕕᑯᓐᓄᑦ Ministère de la Sécurité Publique (MSP) 

ᓂᐅᕕᕈᑎᑦᓴᓂᒃ ᐃᑯᐊᓪᓚᑐᕐᓂᐊᑏᑦ ᓄᓇᑰᔫᖏᓐᓂᒃ ᐃᕗᔨᕕᒻᒧᑦ, ᐅᒥᐅᔭᒧᑦ, ᐊᒻᒪᓗ ᑲᔪᔭᐅᓂᑦᓴᖏᓐᓄᑦ 

ᓴᓇᔭᐅᓂᑦᓴᖏᑦᑕ ᐃᑯᐊᓪᓚᑐᕐᓂᐊᑎᒃᑯᑦ ᐃᓪᓗᖁᑎᖓ.  

ᒫᓐᓇᐅᑎᓪᓗᒍ, ᓯᑕᒣᑦ ᑲᕙᒫᐱᒃᑯᑦ - ᑰᑦᔪᐊᕌᐱᒃ, ᐅᒥᐅᔭᖅ, ᐃᓄᒃᔪᐊᖅ, ᐊᒻᒪᓗ ᐃᕗᔨᕕᒃ - ᐱᑐᑦᓯᒪᓕᕐᑐᑦ Saint-

Eustache ᐅᐃᒪᓇᕐᑐᓄᑦ ᐅᖃᓕᒪᕕᖓᓄᑦ. ᔫᓓᒥ, ᐊᑦᑕᓇᕐᑐᒦᑦᑎᓯᑌᓕᓂᕐᒧᑦ ᑐᑭᒧᐊᑦᑎᓯᔨ, ᐃᑯᐊᓪᓚᑐᕐᓂᐊᓂᕐᒥᒃ 

ᐱᒋᐅᕐᓭᔨ ᐊᒻᒪᓗ ᐃᑯᐊᓪᓚᑌᓕᒪᓂᕐᒥᒃ ᐅᖑᒪᑦᓯᓂᕐᒥᒃ ᐱᓪᓗᑯᑦᑐᓕᕆᔨ ᐳᓛᕆᐊᕐᑐᕕᓃᑦ ᐅᖃᓕᒪᕕᒻᒧᑦ ᐅᐃᒪᓇᕐᑐᓂᒃ 

ᕿᒥᕐᕈᒋᐊᕐᑐᓱᑎᑦ ᐃᖏᕐᕋᓂᖓᓂᒃ ᑕᒪᑦᓱᒪᐅᑉ ᐱᒋᐊᕐᑎᑕᐅᒍᑎᒋᓯᒪᔭᖓᓂᒃ, ᐊᒻᒪᓗ ᐃᓚᐅᓂᖃᕆᐊᕐᑐᓱᑎᑦ 

ᐅᖃᓕᒪᒍᑕᐅᓂᖏᓐᓂᒃ ᐅᖃᓕᒪᕖᑦ ᐅᐃᒪᓇᕐᑐᓄᑦ ᒪᓕᒐᖏᓐᓂᒃ, ᐅᖃᓕᒪᒍᑎᖏᑦᑕ ᐋᕐᕿᓱᕐᓯᒪᓂᖏᓐᓂᒃ, ᑲᑎᕐᓱᐊᑦ 

ᑐᓴᕐᑎᓯᐅᑎᖏᓐᓂᒃ, ᐊᒻᒪᓗ ᐊᐅᓚᓂᕐᒧᑦ ᑭᓯᑦᓯᒍᑎᓕᕆᔭᐅᒍᑎᖏᓐᓂᒃ. ᐱᓇᓱᖃᑎᒌᑦᑐᑦ ᓂᕆᐅᒋᔭᖃᕐᑐᑦ 

ᐳᓛᕆᐊᕆᐊᓪᓚᓛᕐᓂᒥᓂᒃ ᐅᖃᓕᒪᕕᒻᒥᒃ ᐅᐃᒪᓇᕐᑐᓄᖅ ᐊᕐᕌᒍᑕᒫᑦ ᐃᑯᐊᓪᓇᑐᕐᓂᐊᑏᑦ ᐊᖓᔪᕐᖄᖏᑦᑕ ᑲᑎᒪᓂᖓᓂᒃ 

ᓯᑦᑎᒻᐱᕆᒥ. ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᑐᑭᒧᐊᑦᑎᓯᔨ ᑕᕐᕿᑕᒫᑦ ᑐᑭᒧᐊᑦᑎᓯᓂᕐᒥᒃ ᑲᑎᒪᓂᐅᓲᒥᒃ ᐃᓚᐅᓲᖅ 

ᐃᑉᐱᒋᑦᓯᐊᕋᓱᐊᕐᓱᒋᑦ ᐃᖏᕐᕋᓂᖏᑦ ᐱᑐᕝᕙᓕᐊᓂᕆᔭᖏᓐᓂᒃ ᓄᓇᕕᒻᒦᑐᓕᒫᑦ ᓄᓇᓕᖏᑦ ᐅᐃᒪᓇᕐᑐᓕᕆᔩᑦ 

ᐅᖃᓕᒪᕕᐅᕕᖓᑕ ᐋᕐᕿᓱᕐᓯᒪᓂᖓᓂᒃ. ᐊᑯᓕᕕᒃ ᐅᓪᓗᖁᑎᓕᐅᕐᑕᐅᓯᒪᔪᖅ ᐱᑐᑦᓴᐅᕕᑦᓴᖓ ᓯᑦᑎᒻᐱᕆᐅᑉ 

ᐱᒋᐊᕐᓂᖓᓂᒃ, ᐳᕕᕐᓂᑐᒥᐅᑦ ᓴᓪᓗᒥᐅᓪᓗ ᐅᑕᕐᕿᔪᑦ ᐱᔭᕇᕐᑕᐅᓂᑦᓴᖏᓐᓂᒃ ᐊᖏᔫᖕᖏᑐᒥᐅᒐᓗᐊᖅ 

ᐱᓪᓗᑯᑦᑐᓕᕆᓂᕐᒥᒃ ᐋᕐᕿᒋᐊᕐᑕᐅᒐᓱᐊᕐᓂᖏᓐᓂᒃ. 

ᐃᑉᐱᒋᑦᓯᐊᒐᓱᐊᕐᓱᒋᑦ ᐃᑯᐊᓪᓚᑐᕐᓂᐊᑏᑦ ᐊᑦᑕᓇᕐᑐᒦᒋᐊᖃᖕᖏᓂᖏᑦ, ᑲᑭᐊᑦᑐᓯᐊᒥᒃ ᑕᑎᒋᓇᑦᓯᐊᑐᒥᒃ 

ᑐᓴᐅᒪᖃᑎᒌᑦᓯᐊᕆᐊᖃᕐᓂᖅ ᐊᑐᕐᑕᐅᓚᕆᒋᐊᓕᒃ ᐅᐃᒪᓇᕐᑐᓕᕆᔪᖃᓕᑐᐊᕐᐸᑦ. ᐱᒍᑦᔨᓂᕐᒧᑦ ᐱᒍᑦᔨᐅᑎᒃ 

ᐁᑦᑑᑎᒋᔭᐅᓯᒪᓕᕐᑐᖅ TelCel-ᑯᓄᑦ ᐱᓇᓱᐊᕐᓂᓴᖏᓐᓄᑦ ᓱᓇᒥᑦᑐᒥᒃ ᖃᐅᔨᓴᕐᓂᒥᒃ ᐃᑯᐊᓪᓚᑐᕐᓂᐊᑏᑦ 

ᓈᓚᐅᑎᖁᑎᖏᑦᑕ ᐋᕐᕿᓱᕐᓯᒪᐅᑎᖏᑦ ᓄᓇᕕᓕᒫᒦᑦᑐᑦ. ᑕᒪᑦᓱᒪᐅᑉ ᐱᒋᐊᕐᑎᓯᒍᑎᐅᑉ, ᐃᓕᒃᑯᑦ 14 ᑲᕙᒫᐱᒃᑯᑦ 

ᐱᓛᕐᓂᐊᑐᑦ ᓄᑕᐅᓯᓕᕐᓯᒪᔪᓂᒃ ᓈᓚᐅᑏᑦ ᐋᕐᕿᓱᕐᓯᒪᐅᑎᖏᓐᓂᒃ. ᑲᔪᓯᔪᒥᒃ ᕿᓂᖏᓐᓇᓲᖑᔪᒍᑦ ᐅᓪᓗᒥᓂᑕᐅᓂᕐᐹᓂᒃ 

ᐃᑯᒪᐅᑎᒨᕐᑐᔭᓂᒃ ᐊᑐᒐᑦᓴᐅᒐᔭᕐᑐᓂᒃ ᐊᖏᓕᒋᐊᕐᑎᓯᒐᓱᒧᑦ ᐱᒍᑦᔨᒍᓐᓇᓂᖏᑦᑕ ᐱᒍᓐᓇᓂᕆᔭᖏᓐᓂᒃ ᐊᒻᒪᓗ 

ᐋᕐᕿᓱᐃᓂᖃᕐᓱᑕ ᑐᖕᖓᕕᑦᓴᓯᐊᒥᒃ ᑲᔪᓯᔪᒥᒃ ᑲᒪᒋᔭᖃᕐᓂᒥᒃ ᐊᒻᒪᓗ ᐱᓪᓗᑯᑦᑐᓕᕆᓂᕐᒥᒃ ᐃᑲᔪᕐᓯᖃᑦᑕᓱᑕ. 

TelCel-ᑯᑦ ᑎᓕᔭᐅᒪᒍᑎᖏᑦ ᐅᑯᓂᖓ ᐃᓚᖃᕐᑐᑦ:  

• ᑭᓯᑦᓯᔭᐅᓂᕐᒧᑦ ᐊᑐᐃᓐᓇᐅᔪᑦ ᐱᓇᓱᕝᕖᑦ 14-ᓂᒃ ᑲᕙᒫᐱᓐᓂᒃ ᓄᑖᓂᒃ ᓈᓚᐅᑏᑦ ᐋᕐᕿᓱᕐᓯᒪᐅᑎᖏᓐᓂᒃ 

ᐃᓕᓯᕕᐅᒍᓐᓇᑐᓂᒃ 

• ᐊᑐᐃᓐᓇᕈᕐᑎᕆᓂᖅ ᓄᓇᖕᖑᐊᓂᒃ ᐊᑐᕐᑕᐅᔭᕆᐊᓕᓐᓂᒃ 14-ᓄᑦ ᓄᓇᓕᓐᓄᑦ 

• ᐊᑐᐃᓐᓇᕈᕐᑎᕆᓂᖅ ᐱᓪᓗᑯᒋᐊᓖᑦ ᐊᑐᕐᑕᐅᔭᕆᐊᓕᖁᑎᖏᓐᓂᒃ ᐊᓪᓚᓯᒪᔪᐃᑦ ᓀᓈᕐᓯᒪᔪᑦ ᑐᓴᕋᑦᓴᖁᑎᖏᑦᑕ 

ᐱᕕᐅᓯᒪᓂᖏᑦ ᑭᖕᖒᒪᒋᔭᖏᓪᓗ  

• ᓇᓗᓀᔦᓂᖅ ᐱᓪᓗᑯᒋᐊᓖᑦ ᐊᑐᕐᑕᐅᔭᕆᐊᓕᖁᑎᖏᓐᓂᒃ ᐃᓚᒋᔭᐅᓛᕐᑐᓂᒃ ᐊᑭᑭᓐᓂᐹᕐᓂᐊᓂᐅᑉ 

ᐊᓪᓚᓯᒪᔪᖁᑎᖏᓐᓂᒃ (RFP), ᐊᒻᒪᓗ ᑕᐅᕐᓯᐅᑎᖃᑦᑕᐅᑎᓂᖅ ᐱᓪᓗᑯᒋᐊᓖᑦ ᖃᐅᔨᒪᔭᐅᔭᖁᑎᓪᓚᕆᖏᓐᓂᒃ   

ᖃᒥᑎᕆᔩᑦ ᐱᒋᐊᕐᓴᓂᖏᑦ 

ᓄᓇᑐᐃᓐᓇᒥ ᐃᑯᓪᓚᑐᕐᓂᐊᓂᕐᒥᒃ ᐱᒋᐅᕐᓴᔭᐅᓂᖅ ᐊᑑᑎᔭᕕᓂᐅᔪᖅ ᑰᑦᔪᐊᒥ ᔪᓓᖑᑎᓪᓗᒍ 15 ᐃᑯᐊᓪᓚᑐᕐᓂᐊᑏᑦ 

ᐃᓚᐅᔪᕕᓂᐅᑎᓪᓗᒋᑦ. ᐱᒋᐊᕐᓴᔭᐅᓂᖅ ᒪᕐᕉᓄᑦ ᐃᓕᓭᔩᓐᓄᑦ ᐃᓕᓭᒍᑕᐅᑎᓪᓗᒋᑦ ᐱᓯᒪᔫᒃ ᐅᑯᓇᖕᖓᑦ Société de 

protection des forêts contre le feu (SOPFEU), ᑕᒪᓐᓇᓗ ᓇᓗᓀᕐᓯᓱᓂ ᐱᔭᕇᕐᓯᒪᓂᖏᓐᓂᒃ ᓄᓇᑐᓐᓇᒥ 

ᐃᑯᐊᓪᓚᑐᕐᓂᐅᑉ ᐱᒋᐅᕐᔭᐅᓂᕐᒥᒃ ᐱᕕᑦᓴᖃᕐᑎᓯᓂᖅ ᐃᓘᓐᓇᖏᓐᓄᑦ 14 ᑲᕙᒫᐱᓐᓄᑦ. ᑭᖑᓪᓕᐹᖏᑦ ᐱᖓᓲᔪᕐᑐᑦ 

ᓄᓇᓖᑦ ᐅᓪᓗᖁᑎᓕᐅᕐᑕᐅᓯᒪᔪᑦ ᐱᒐᔭᕐᑎᓗᒋᑦ ᓄᓇᑐᐃᓐᓇᒥ ᐱᖁᑎᑦᓴᖓᖏᓐᓂᒃ ᐱᓇᓱᕈᓯᕐᓂᒃ ᙯᔪᓂ, 

ᐊᑐᐃᓐᓇᐅᓯᐊᖁᒧᑦ ᓄᓇᓕᓕᒫᑦ. 

ᐱᓇᓱᐊᕈᓯᐅᑉ ᓄᖕᖑᐊᓂ ᐱᒋᐅᕐᓭᓂᖅ ᐊᑐᕐᑕᐅᓂᕐᒥᔪᖅ ᑰᑦᔪᐊᒥ ᐃᑯᐊᓪᓚᑐᕐᓂᐊᑎᓄᑦ ᐱᓯᒪᔪᓄᑦ ᑲᖏᕐᓱᐊᓗᑦᔪᐊᒥ, 

ᐊᑦᓱᓈᔭᓂ ᕿᓓᒍᓯᕐᓂᒃ ᐃᓕᓐᓂᐊᑎᑕᐅᑦᓱᑎᑦ, ᐊᓂᕐᑎᕆᐅᑎᓕᕆᓂᕐᒥᒃ, ᐊᒻᒪᓗ ᕿᓂᕈᓯᕐᓂᒃ. ᐱᒋᐅᕐᓭᔨᕗᑦ 

ᑐᑭᒧᐊᑦᑎᓯᔪᕕᓂᖅ ᐃᖏᕐᕋᐅᑎᓕᕆᓂᕐᒥᒃ, ᑕᒧᓪᓗᒐᑦᓴᓂᒃ, ᐊᒻᒪᓗ ᑮᓇᐅᔭᓂᒃ ᐅᑎᕐᑎᐊᔦᓂᕐᒥᒃ, ᐊᒻᒪᓗ ᐊᑐᐃᓐᓇᕈᕐᑎᓱᒍ 

ᐱᒋᐅᕐᓭᕕᑦᓴᖅ ᐃᑯᐊᓪᓚᑐᕐᓂᐊᓂᕐᒧᑦ, ᓴᓗᒻᒪᓴᕆᐊᖃᕐᓱᓂᓘᓚᐅᕐᒪᑦ, ᐃᓕᓐᓂᐊᕕᐅᑉ ᑲᒪᒋᔭᐅᑦᓱᓂᓗ, ᐊᒻᒪᓗ SCBA 

ᐳᓪᓚᐅᔦᑦ ᐃᓗᓪᓕᑐᕆᐊᓪᓛᔭᐅᓂᖏᑦ.  

ᔫᓂᒥ, ᐱᒋᐅᕐᓭᔨᕗᑦ ᒪᓐᑐᔨᐊᓕᐊᕐᑐᕕᓂᖅ ᐃᓚᖃᕐᓱᓂ ᐊᑦᑕᓇᕐᑐᒦᑦᑎᓯᑦᑌᓂᐅᑉ ᑐᑭᒧᐊᑦᑎᓯᔨᖓ ᐊᒻᒪᓗ 

ᐃᑯᐊᓪᓚᓂᕐᒥᒃ ᐅᖑᒪᑦᓯᓂᕐᒥᒃ ᐱᓪᓗᑯᑦᑐᓕᕆᔨᒥᒃ ᑲᑎᓯᑦᓱᑎᑦ ᐃᑲᔪᕐᑎᒋᒋᐊᓕᑦᑎᓂᒃ. ᑕᒪᓐᓇ ᐃᓚᖃᕐᓱᓂ ᐳᓛᕆᐊᕐᓂᒥᒃ 

Saint-Eustache ᐅᖃᓕᒪᕕᖓᓄᑦ ᐅᐃᒪᓇᕐᑐᓕᕆᓂᕐᒥᒃ ᐅᖃᓕᒪᒍᑎᖃᕆᐊᕐᑐᓱᑎᑦ ᐃᓱᒫᓘᑎᒋᔭᐅᔪᓂᒃ ᐊᒻᒪᓗ 

ᑭᖑᓪᓕᐹᕐᓯᐅᒍᑕᐅᓂᖏᓐᓄᑦ ᐸᕐᓇᓯᒪᐅᑏᑦ ᐊᕐᕌᒍᑕᒫᑦ ᐃᑯᐊᓪᓚᑐᕐᓂᐊᑏᑦ ᐊᖓᔪᕐᖄᖏᑦᑕ ᑲᑎᒪᓂᖓᓂᒃ. ᑖᒃᑯᐊ 

ᑲᑎᒪᓃᑦ ᓲᖑᓯᒋᐊᕆᓂᖃᓲᑦ ᐱᓇᓱᕝᕖᑦ ᐃᑲᔪᖃᑎᒌᓐᓂᖏᓐᓂᒃ ᐊᒻᒪᓗ ᓄᓇᓕᓕᒫᓄᑦ ᐃᑯᐊᓪᓚᑐᕐᓂᐊᓂᕐᒥᒃ 

ᐱᒍᑦᔭᐅᒍᑎᖏᑦᑕ ᐸᕐᓇᕈᑎᖏᓐᓂᒃ. 

ᐱᒋᐅᕐᓴᔭᐅᓂᖃᕐᓂᒥᔪᑦ ᑰᑦᔪᐊᒥ ᑭᒡᒐᑐᕐᑎᖏᑦ ᐱᓯᒪᔪᑦ ᓯᑕᒪᐅᔪᖕᖏᒐᕐᑐᓂᒃ ᓄᓇᓕᓐᓂᒃ ᐱᕐᖃᒥᐅᔪᓄᑦ ᓄᑖᓂᒃ 

ᓄᓇᒃᑰᔫᓂᒃ ᐃᑯᐊᓪᓚᑐᕐᓂᐊᕈᑎᓂᒃ. ᐃᓕᓐᓂᐊᑎᑕᐅᔪᕕᓃᑦ ᓄᓇᒃᑰᔫᑦ ᐃᓚᑦᓴᖏᓐᓂᒃ, ᐊᑦᑕᓇᕐᑌᓕᒪᓂᕐᒧᑦ 

ᐋᕐᕿᓱᕐᓯᒪᐅᑎᖏᓐᓂᒃ. ᐊᒻᒪᓗ ᒥᓪᓗᐊᒍᑎᓕᕆᓂᕐᒥᒃ. ᓯᓚᒧᑦ ᑭᖑᕙᕆᐊᖃᑦᑕᕋᓗᐊᕐᑎᓗᒋᑦ, ᐱᒋᐅᕐᓭᓂᖅ 

ᑲᔪᓯᑦᓯᐊᑐᕕᓃᖅ.  

ᐱᒋᐅᕐᓭᔨᕗᑦ ᐊᐅᓪᓚᑐᑦᓴᓂᒃ ᑲᒪᒋᔭᓕᕕᓂᖅ, ᓂᕆᔭᑦᓴᓂᒃ, ᐊᒻᒪᓗ ᑐᑭᒧᐊᑦᑎᓯᑦᓱᓂ ᓄᓇᓕᐅᑉ 

ᐃᑯᐊᓪᓚᑐᕐᓂᐊᕕᖏᓐᓂᒃ. ᓱᓇᒥᑦᑐᒥᒃ  ᐃᓕᓭᒍᑎᒃ ᑕᑯᓐᓇᒐᑦᓴᓕᐊᕕᓂᖅ ᐋᕐᕿᓱᕐᑕᐅᓂᕐᒥᔪᖅ ᐃᑲᔪᖃᑎᒌᒍᑕᐅᑦᓱᓂ 

ᑐᓴᐅᒪᖃᑎᒌᓐᓂᐅᑉ ᐱᒍᑦᔨᕕᖓᓄᑦ ᐃᑲᔪᕐᓯᒋᐊᕈᑕᐅᑦᓱᓂ ᑲᔪᓯᔪᒥᒃ ᐱᒋᐅᕐᓭᓂᕐᒥᒃ, ᐊᒻᒪᓗ ᐃᑉᐱᒍᓱᑦᓯᐊᓂᕐᒧᑦ 

ᑲᔪᓯᑦᓯᐊᑐᒥᒃ ᐊᐅᓚᑦᓯᐊᑎᑦᓯᒐᓱᐊᕐᓂᒧᑦ ᓄᓇᓕᓕᒫᓂᒃ. 

ᓯᕗᓂᐊᒍᑦ, ᐃᑯᐊᓪᓚᑐᕐᓂᐅᓂᕐᒥᒃ ᐳᕐᑐᓂᓕᒃ I ᐱᒋᐅᕐᓴᔭᐅᓂᕐᒧᑦ ᐅᓪᓗᖁᑎᓖᑦ ᓯᑦᑎᒻᐱᕆᒥ, ᐃᓚᐅᒐᔭᕐᑎᓗᒋᑦ ᐱᓯᒪᔪᑦ 

ᓯᑕᒪᓂᒃ ᓄᓇᓕᓐᓂᒃ. ᐃᓚᒋᔭᐅᑎᓪᓗᒍ ᐊᕐᕌᒍᑕᒫᑦ ᐃᑯᐊᓪᓚᑐᕐᓂᐊᑏᑦ ᐊᖓᔪᕐᖄᖏᑦ ᑲᑎᒪᓂᖓᓂᒃ ᐱᒋᐊᕐᓱᒍ ᓯᑦᑎᒻᐱᕆ 

15-18-ᒧᑦ, ᑲᑎᒪᓂᑦᓭᑦ ᐸᕐᓇᑕᐅᓯᒪᔪᑦ ᐃᓚᐅᔫᔪᓄᑦ ᐃᓚᐅᓲᖑᔪᓄᑦ ᐃᑯᐊᓪᓚᑐᕐᓂᐊᑏᑦ ᐱᒋᐅᕐᓴᔭᐅᓂᖏᓐᓄᑦ 

ᑐᑭᒧᐊᑦᑎᓯᑦᓯᐊᕋᓱᐊᕐᓂᒧᑦ ᓯᕗᓪᓕᐸᐅᑦᔭᐅᔭᕆᐊᓕᓐᓂᒃ ᐊᒻᒪᓗ ᐱᐅᓯᒋᐊᕆᓂᕐᒧᑦ ᓄᓇᓕᓕᒫᑦ ᐱᒋᐅᕐᓴᔭᐅᓂᕐᒧᑦ 

ᖃᓄᕐᑑᑕᐅᒍᑎᖏᓐᓂᒃ. 

ᐊᓯᖏᑦ ᐱᓇᓱᐊᕐᑌᑦ 

ᐳᕕᕐᓂᑐᒥ ᐃᒪᕐᑕᑕᐅᓂᕐᑎᒍᑦ ᐱᓀᓗᑦᓯᓯᒪᓂᖏᑦ  

ᒣᒥ, ᑲᕙᒫᐱᖓ ᐳᕕᕐᓂᑑᑉ ᓵᖓᑦᓯᓂᑯᕕᓃᑦ ᐊᑦᓱᕈᕐᓇᑐᒥᒃ ᐃᒥᕐᑕᖃᑦᑕᓂᕐᒥᒃ ᐱᑦᔪᑕᐅᑎᓪᓗᒋᑦ ᐱᖁᑎᒻᒪᕆᖏᑦᑕ 

ᐱᕕᓐᓂᖏᑦ, ᐱᓇᓱᑦᓯᒪᔪᓂᒃ ᐱᓇᓱᑦᑎᔦᓕᐅᓂᕐᒥᒃᓗ, ᐱᕕᓐᓂᖏᓐᓄᓗ ᐃᒥᕐᑕᐅᑏᑦ, ᐊᒻᒪᓗ ᓯᓚ-ᐱᑦᔪᑕᐅᑎᓪᓗᒍ 

ᑭᖑᕙᕆᐊᑲᑦᑕᓃᑦ ᑐᕐᓱᐊᑯᑖᑦ ᐋᕐᕿᓱᒋᐊᕐᑕᐅᖃᑦᑕᓂᖏᓐᓄᑦ ᐱᒍᑦᔨᒐᓱᐊᕐᓂᒥᓄ. ᑕᒪᒃᑯᐊ 

ᐱᐅᖕᖏᓕᒋᐊᑐᐃᓐᓇᑐᕕᓃᑦ ᓯᓚ ᓱᒐᓗᓗᐊᕐᑐᕕᓂᐅᓂᑯᖓᓄᑦ. 

ᐅᓇ ᒪᓕᒐᖅ ᓲᓱᒋᔭᓕᒃ ᐃᓄᓕᒫᓂᒃ ᓴᐳᑦᔨᓂᖅ ᓇᓗᓀᕐᓯᓗᑐᖕᖏᑲᓗᐊᕐᓱᓂ ᐃᒣᓐᓂᐊᓂᖅ ᓱᒃᑯᓇᕐᑐᑰᓂᕋᕐᑕᐅᓂᕐᒥᒃ, 

ᓯᓚᒧᑦ-ᐱᑦᔪᑕᐅᔪᓄᑦ ᓱᕐᕋᑕᐅᒪᒍᑎᖏᓐᓄᑦ ᐱᖁᑎᒻᒪᕆᖏᓐᓄᑦ ᓱᕐᕃᓯᒪᒍᓐᓇᓂᖓ ᐃᒥᕐᑕᓂᕐᒥᒃ, 

ᐊᑐᓚᕿᒋᐊᖃᓚᐅᕐᑎᓗᒋᑦ ᖃᓄᕐᑑᓃᑦ ᐊᑖᓃᑦᑐᑦ ᓵᑉᑕ 1, ᐊᓪᓚᓯᒪᔪᓂᒃ 2-ᒥ. ᐳᕕᕐᓂᑐᒥ, ᖃᓄᐃᓕᖓᓂᖏᑦ 

ᐳᕐᑐᓯᒋᐊᕐᑐᕕᓃᑦ ᐃᓄᓕᒫᓄᑦ ᐅᐃᒪᓇᕐᓯᓂᕐᒧᑦ, ᐱᓚᖀᑦᓱᓂ KRG-ᑯᑦ ᑲᒪᔨᒻᒪᕆᖓᑕ ᐊᓪᓚᕕᖓᓂᒃ ᐊᒻᒪᓗ 

ᐊᑦᑕᓇᕐᑐᒦᑦᑎᓯᑦᑌᓕᕐᓂᒧᑦ ᐃᓄᓕᒫᓂᒃ ᐱᒍᑦᔨᕕᖓᓂᑦ ᓴᖑᒫᕿᑎᑦᓱᒋᑦ ᐊᐅᓚᑦᓯᓂᓕᕆᓂᕐᒥᒃ ᐅᐃᒪᓇᕐᑐᓕᕆᓂᕐᒥᒃ 

ᑐᑭᒧᐊᑦᑎᓯᓂᕐᒧᑦ. ᓄᓇᕕᒻᒥ ᐅᐃᒪᓇᕐᑐᓕᕆᓂᖅ ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ (NECSC) 

ᐱᒋᐊᕐᑎᑕᐅᓯᓐᓂᒥᔪᖅ, ᐊᒻᒪᓗ ᐃᑲᔪᕈᓐᓇᑐᓕᒫᑦ ᑎᒥᐅᔪᑦ ᐊᐅᓚᑦᔭᒋᐊᕐᑎᑕᐅᑦᓱᑎᑦ.  

ᒣ 19-ᖑᑎᓪᓗᒍ, ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᑐᑭᒧᐊᑦᑎᓯᔨᖓ, ᐃᓚᖃᕐᓱᓂ ᒪᕐᕉᓂᒃ ᓄᓇᓕᓕᒫᓂ ᐱᓪᓗᑯᑦᑐᓕᕆᔩᓐᓂᒃ, 

ᐳᕕᕐᓂᑐᓕᐊᕐᑐᕕᓃᑦ ᓄᓇᓕᖓᓃᑦᑐᕕᓂᐅᑦᓱᑎᓪᓗ ᐅᓪᓗᓂ ᓯᑕᒪᐅᔪᖕᖏᒐᕐᑐᓂᒃ. ᑎᑭᒐᒥ, ᐃᑲᔪᕐᓯᔪᕕᓃᑦ 

ᐋᕐᕿᓱᕐᓯᒪᐅᑎᖏᓐᓂᒃ ᓄᓇᓕᐅᑉ ᐅᐃᒪᓇᕐᑐᓕᕆᔨᖏᓐᓂᒃ (LERT), ᑕᒪᓐᓇᓗ ᐊᑐᕐᑕᐅᒋᐊᖃᕐᓱᓂ ᑐᑭᒧᐊᑦᑎᓯᓂᕐᒧᑦ 

ᓄᓇᓕᐅᑉ ᓱᒐᓱᐊᕈᓐᓇᓂᖏᓐᓂᒃ. ᖃᐅᑕᒫᑦ ᐃᓚᐅᔫᔪᐃᑦ ᑲᑎᒪᖃᑦᑕᑐᕕᓃᑦ, ᓯᕗᓕᕐᑕᐅᑎᓪᓗᒋᑦ ᑲᑐᑦᔨᓂᒃᑯᑦ ᓄᓇᓕᐅᑉ 

ᑲᒪᔨᒻᒪᕆᖓᓄᑦ ᐊᒻᒪᓗ ᐊᑦᑕᓇᕐᑐᒦᑦᑎᓯᑦᑌᓕᓂᕐᒥᒃ ᐃᓄᓕᒫᓂᒃ ᑐᑭᒧᐊᑦᑎᓯᔨᖓᓄᑦ. ᑕᒪᓐᓇ ᓯᕗᓪᓕᐸᐅᓚᐅᕐᑐᖅ 

ᑖᒃᑯᐊ LERT-ᑯᑦ ᐃᖏᕐᕋᓂᖓ ᐱᒋᐊᕐᑎᑕᕕᓂᐅᑎᓪᓗᒍ ᐅᐃᒪᓇᕐᑐᖃᕉᑕᕆᓂᖓᓂᒃ ᓄᓇᓕᒻᒥ. 

ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᓇᓱᖃᑎᒌᑦ ᐱᓇᓱᐊᕐᓂᒥᔪᑦ ᐋᕐᕿᓱᐃᓂᕐᒥᒃ ᐳᓪᓚᐅᔭᒦᑦᑐᓂᒃ ᐃᒪᕐᓂᒃ ᑐᓂᐅᕐᙯᓂᕐᒥᒃ, 

ᐊᐅᓚᑦᓯᓂᕐᒥᒃ ᑲᒪᒋᔭᐅᒍᑎᖏᓐᓂᒃ ᐃᒪᕐᓂᒃ ᐱᑲᑦᑕᓂᕐᒥᒃ ᐃᓄᐃᑦ ᖃᖓᑦᑕᔫᖏᓐᓂᒃ, ᐊᒻᒪᓗ ᐊᑦᑕᓀᓪᓕᑎᕆᓂᕐᒥᒃ ᐃᒣᑦ 

ᓴᓂᕐᕙᑕᐅᕕᑦᓴᖓᓂᒃ.  

ᒥᑦᓴᐅᓵᕐᓱᒋᑦ 50 ᑲᑎᒪᓃᑦ ᐊᑑᑎᔭᐅᓐᓂᒥᔪᑦ ᐃᓘᓐᓇᖏᓐᓂᒃ ᑲᒪᒋᔭᐅᒍᑎᐅᒋᐊᓕᓐᓄᑦ ᐅᐃᒪᓇᕐᑐᖃᕐᓂᖓᓂᒃ. ᓯᕗᓪᓕᒥ, 

ᓯᕗᓕᕐᑎᓗᒋᑦ KRG-ᑯᑦ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐃᓄᓕᒫᓂᒃ ᐱᒍᑦᔨᕕᖓ, ᐊᑑᑎᔭᕕᓂᐅᔪᖅ ᒣ 14-ᖑᑎᓪᓗᒍ. 

ᑌᒪᖕᖓᓂᑦ, NECSC-ᑯᑦ ᑲᑎᒪᓂᖏᑦ ᐱᖓᓱᕕᑦᓱᑎᑦ ᐱᓇᓱᐊᕈᓯᐅᑉ ᐃᓗᐊᓂ ᑲᑎᔪᕕᓃᑦ, ᐃᓚᐅᑎᓪᓗᒋᑦ KRG-ᑯᑦ 

ᐊᓯᖏᓪᓗ ᐃᓚᐅᔪᑦ ᑎᒥᐅᔪᓂ ᐱᓯᒪᔪᑦ. 

ᖁᓪᓕᓗ ᓯᑕᒪᐅᔪᕐᑐᕕᑦᓱᑎᑦ ᑐᓂᐅᕐᖃᑕᐅᔪᕕᓃᑦ 200 ᑕᓐᔅᓂᒃ ᐅᖁᒣᓐᓂᓖᑦ ᐃᒪᑐᐃᓐᓀᑦ ᐳᕕᕐᓂᑐᓕᐊᕈᑦᔨᔪᑦ, 

ᐱᒋᐊᕐᓱᒍ ᒣ 16-ᒥ. ᐊᒥᐊᒃᑯᕕᓂᖏᑦ ᑐᓂᐅᕐᖃᑕᐅᓛᕐᑎᓗᒋᑦ ᐊᓯᖏᓐᓄᑦ ᑲᕙᒫᐱᓐᓄᑦ ᐅᐱᕐᖔᖑᓕᕐᐸᑦ ᐅᒥᐊᕐᔪᐊᑯᑦ. 

ᑕᒪᒋᒃ ᐃᒪᕐᓂᒃ ᐅᓯᔭᐅᒍᑎᖏᑦ ᑲᒪᒋᔭᐅᔪᕕᓃᑦ ᓄᓇᓕᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᔩᑦ ᑎᒥᖁᑎᖓᓄᑦ (RCSO – 

Region 10). 

ᐅᐃᒪᓇᕐᑐᖃᕐᓂᖓᓂᒃ, KRG-ᑯᑦ ᐱᒍᑦᔨᕕᖏᑦ ᑲᑎᒪᖃᑦᑕᑐᕕᓃᑦ ᖃᐅᔨᒋᐊᖃᑦᑕᓱᑎᑦ ᓲᖑᓂᕐᒥᓂᒃ 

ᐱᐅᓯᒋᐊᖁᓇᕐᑐᓂᓪᓗ ᐅᖃᓕᒪᒍᑎᖃᕐᓱᑎᑦ. ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐃᓄᓕᒫᓂᒃ ᐱᒍᑦᔨᕕᖓ ᐱᒋᐊᕐᑎᓯᓐᓂᒥᔪᑦ 

ᓯᓚᑖᒍᑦ ᕿᒥᕐᕈᒋᐊᓪᓛᔭᐅᓂᕐᒧᑦ. ᑕᒐ, ᑫᓪᓗᑐᐃᓯᒻᒥᓗᑕ ᐳᕕᕐᓂᑐᒥᐅᓂᒃ ᐃᓂᓪᓚᑎᕆᓂᕐᒥᒃ ᑲᑎᓯᓂᕐᒧᑦ 

ᐱᐅᓯᒋᐊᕈᕆᓂᕐᒧᑦ ᓄᓇᓕᐅᑉ ᖃᓄᐃᓘᕈᓐᓇᓂᖏᓐᓂᒃ, ᐃᑲᔪᕐᑕᐅᓗᑎᑦ ᓯᓚᑖᒍᑦ ᐱᓇᓱᐊᖃᑕᐅᔪᓄᑦ, 

ᐅᖃᓕᒪᖃᑎᒌᒍᑕᐅᑎᓪᓗᒋᑦ ᐃᓱᒪᒋᔭᐅᔪᑦ ᐊᒻᒪᓗ ᐃᓕᑦᓯᒍᑎᕕᓂᐅᔪᑦ.   

ᐃᓚᒋᔭᐅᑎᓪᓗᒍ, ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐃᓄᓕᒫᓂᒃ ᐃᓚᐅᑎᓪᓗᒋᑦ MPW-ᑯᑦ, ᐃᑲᔪᕐᑎᓗᒋᑦ ᑲᕙᒫᒋᖓ 

ᐳᕕᕐᓂᑑᑉ, ᐃᓚᐅᔪᕕᓃᑦ ᑕᒻᒪᓯᒪᔪᕐᓂᐊᑎᓪᓗᒋᑦ ᑯᐯᒃᑯᑦ ᑲᕙᒪᖓ ᕿᒥᕐᕈᒋᐊᓪᓚᓂᕐᒧᑦ ᐃᒣᓐᓂᐊᓂᑯᕕᓃᑦ 

ᐅᐱᕐᖓᓱᐅᓚᐅᕐᑐᒥᒃ. ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐃᓄᓕᒫᓂᒃ ᐃᓚᐅᑎᓪᓗᒋᑦ MPW-ᑯᑦ ᑐᑭᒧᐊᑦᑎᓯᔪᕕᓃᒃ 

ᐃᓚᖃᕐᓱᑎᑦ ᑲᕙᒫᐱᖓᓂᒃ, ᑲᒪᔨᒻᒪᕆᐅᑉ ᐊᓪᓚᕕᖓ, ᑯᐯᒃᑯᓗ ᑲᕙᒪᖓ ᓇᓗᓀᔦᔪᕕᓃᑦ ᖃᓄᕐᑑᕈᑎᑦᓴᓂᒃ ᓯᕗᓂᕐᒥᒃ 

ᐅᖑᒪᑦᓯᒐᓱᐊᕐᓂᒥᒃ ᑌᒣᑦᑐᓭᓐᓇᒐᓛᓂᒃ ᐊᑕᐅᑦᓯᑯᑦ ᐱᓇᓱᖃᑎᒌᓪᓗᑎᑦ.  

 

ᑲᓇᑕᐅᑉ ᓯᑦᔭᖓᓂᒃ ᓴᐳᓐᓂᐊᑏᑦ 

ᐊᓯᑦᔨᐸᓪᓕᐊᖏᓐᓇᑐᒥᒃ ᐃᓚᖃᕐᓂᖏᑦ ᑲᓇᑕᐅᑉ ᓯᑦᔭᖓᑕ ᓴᐳᓐᓂᐊᑎᖏᑦ (CCG) ᐊᒻᒪᓗ ᑲᓇᑕᐅᑉ ᓯᑦᔭᖓᓂᒃ 

ᓴᐳᓐᓂᐊᑏᑦ ᐃᓚᒋᔭᖏᑦ (CCGA) ᑲᔪᓯᔪᒥᒃ ᐱᕚᓪᓕᖁᑕᐅᒻᒥᔪᖅ. ᓴᕐᕿᑎᑦᓯᓂᖅ ᓄᓇᓕᓕᒫᑦ CCG-ᑯᑦ ᑭᒡᒐᑐᕐᑎᖏᓐᓄᑦ 

ᐸᕐᓇᑕᐅᓯᒪᒻᒥᔪᖅ ᐅᑭᐊᑦᓴᖓᓄᑦ 2025.  

ᕿᓂᕐᓂᒧᑦ ᐊᓐᓇᑐᐃᓂᕐᒧᓗ (SAR) ᐱᒋᐅᕐᓴᓂᖅ ᐊᑑᑎᔭᐅᓐᓂᒥᔪᖅ ᑰᑦᔪᐊᒥ ᔫᓂ 23-24-ᖑᑎᓪᓗᒍ, ᑲᑎᓚᕿᑦᓱᒋᑦ SAR-

ᑯᑦ ᐱᓯᒪᔪᑦ ᑕᓯᐅᔭᒥ, ᑲᖏᕐᓱᐊᓗᑦᔪᐊᒥ ᑰᑦᔪᐊᒥᓗ. ᐱᒋᐅᕐᓴᔭᐅᒍᑎᖏᑦ ᐃᑉᐱᒋᔭᖃᓗᐊᖕᖏᐊᑐᕕᓃᑦ ᑐᑭᒧᐊᑦᑎᓯᓂᕐᒥᒃ 

ᐸᕐᓇᓂᕐᒥᓗ ᕿᓂᕐᓃᑦ ᐊᐅᓚᑕᐅᒍᓯᖏᓐᓂᒃ, ᐊᒻᒪᓗ ᑕᒪᓐᓇ ᓯᕗᓕᕈᑕᕕᓂᐅᑦᓱᓂ CGG-ᑯᓄᑦ. ᑯᕆᔅ ᑕᕐᕿᐊᐱᒃ, 

ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ  ᐱᓪᓗᑯᑦᑐᓕᕆᓂᕐᒥᒃ ᐱᓇᓱᖃᑎᒌᖏᓐᓂᒃ ᓯᕗᓕᕐᑎᖓ, ᐃᓚᐅᔪᕕᓂᖅ 

ᑕᒪᑦᓱᒪᐅᑉ ᐱᓇᓱᐊᕈᑕᐅᓂᖏᓐᓂᒃ.  

ᐱᑦᔪᑎᒋᓗᒋᑦ ᐊᕙᑎᑦᑎᓂᒃ ᑕᕆᐅᒥ ᑯᕕᕕᐅᑐᐃᓐᓇᕆᐊᓖᑦ, ᑲᖏᕐᓱᐊᓗᑦᔪᐊᖅ, ᑰᑦᔪᐊᖅ, ᑕᓯᐅᔭᖅ, ᐊᐅᐸᓗᒃ ᑲᖏᕐᓱᓗ 

ᐱᔪᕕᓃᑦ ᒪᕐᕉᓂᒃ ᓯᑦᑭᑖᓗᓐᓂᒃ (ᐃᓗᓕᖃᐅᑎᒃ) ᐱᕕᑦᑐᓂᒃ ᑕᕆᐅᒥ ᑯᕕᔪᓕᕆᐅᑏᑦ ᐱᖁᑎᖏᓐᓂᒃ ᐅᑭᐊᖓᓂᒃ 2024. 

ᖁᐊᕐᑕᖅ, ᓴᓪᓗᐃᑦ, ᐳᕕᕐᓂᑐᖅ ᑰᑦᔪᐊᕌᐱᓪᓗ ᐱᓛᕐᓂᐊᒥᔪᑦ ᐊᑦᔨᐸᓱᖏᓐᓂᒃ ᐱᖁᑎᓂᒃ ᐅᑭᐊᖑᓚᖓᔪᒥᒃ. 

ᐸᕐᓇᑕᐅᒍᑎᖏᑦ ᑲᒪᒋᔭᐅᓕᕐᒥᔪᑦ ᓄᓇᓕᒻᒥᒃ ᐱᒋᐅᕐᓭᓂᖅ ᑖᒃᑯᓂᖓ ᐱᖁᑎᑖᕆᔭᐅᓚᖓᔪᓂᒃ, ᐊᒻᒪᓗ 

ᐊᖏᖃᑎᒌᒐᓱᐊᕐᓃᑦ ᑲᔪᓯᔭᐅᒻᒥᔪᑦ ᑖᒃᑯᐊ ᐱᖁᑏᑦ ᓄᓇᕕᐅᑉ ᓄᓇᓕᖏᓐᓃᖏᓐᓇᓚᖓᑎᓪᓗᒋᑦ.  

ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐃᓄᓕᒫᓂᒃ ᐊᐅᓚᐅᓯᐅᕐᑏᑦ ᓄᓇᒥ ᐳᓛᕆᐊᕐᓂᖏᑦ 

ᑕᒡᒐᓂ ᑐᓴᕐᑎᓯᐅᑎᓕᕆᓂᕐᒥᒃ, ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐃᓄᓕᒫᓂᒃ ᐊᐅᓚᐅᓯᐅᕐᑏᑦ ᐱᔭᕇᕐᑐᕕᓃᑦ ᐱᔭᕆᐊᑐᔪᓂᒃ 

ᓄᓇᒦᓐᓂᒥᒃ ᓄᓇᕕᓕᒫᒥᒃ, ᐳᓛᕆᐊᕐᓱᑎᑦ ᑰᑦᔪᐊᒧᑦ, ᐳᕕᕐᓂᑐᒧᑦ, ᐃᓄᒃᔪᐊᒧᑦ, ᓴᓪᓗᓄᑦ, ᑰᑦᔪᐊᕌᐱᒻᒪ, ᐅᒥᐅᔭᕐᒧᑦ, 

ᑲᖏᕐᓱᐊᓗᑦᔪᐊᒧᑦ, ᐊᐅᐸᓗᒻᒧᑦ, ᖁᐊᕐᑕᒧᑦ, ᑲᖏᕐᓱᔪᐊᒧᓪᓗ. ᑖᒃᑯᓇᓂ ᐃᓕᒃᑯᑦ, ᑲᑎᓯᔪᕕᓃᑦ ᐃᑯᐊᓪᓚᑐᕐᓂᐊᑏᑦ 

ᐊᖓᔪᕐᖄᖏᓐᓂᒃ ᕿᓂᕐᑏᑦ ᐅᒥᐊᖏᑦᑕ ᐊᖓᔪᕐᖄᖏᓐᓂᒃ ᖃᐅᔨᓴᕐᓂᖃᕐᓱᑎᑦ ᐊᐅᓚᓂᕐᒧᑦ ᑭᖕᖒᒪᒋᔭᖁᑎᖏᓐᓂᒃ, 

ᓇᐅᑦᓯᑐᐃᓂᕐᒧᑦ SAR-ᑯᑦ ᐅᒥᐊᖏᓐᓂᒃ, ᐊᒻᒪᓗ ᐊᓪᓚᓯᒪᔪᕐᒨᔭᕐᓱᒋᑦ ᐱᖁᑏᑦ ᖃᓄᐃᓕᖓᓕᕐᓂᕆᔭᖏᑦ. ᐅᖑᒪᑦᓯᓂᕐᒧᑦ 

ᑲᒪᒋᔭᐅᒍᑎᖏᑦ ᓄᑕᐅᓯᓕᕐᑎᕆᓃᓪᓗ ᑲᒪᒋᔭᐅᓐᓂᒥᔪᑦ ᐱᐅᓯᒋᐊᕆᓂᕐᒧᑦ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ 

ᑕᑎᒋᓇᑦᓯᐊᖃᕆᐊᖃᕐᓂᒧᓪᓗ ᑕᒪᒃᑯᓂᖓ. 

ᓄᑕᐅᓯᓕᕐᑎᑕᐅᓂᖏᑦ ᐃᓕᐅᕐᖃᑕᐅᔪᕕᓃᑦ ᕿᓂᕐᑏᑦ ᐅᒥᐊᖏᓐᓄᑦ ᐅᑯᐊᓚᑳᖑᑎᓪᓗᖏᑦ ᑐᕃᓐᓇᑐᒥᒃ ᓇᓗᓀᕐᓯᒍᑏᑦ 

ᐋᕐᕿᓱᕐᓯᒪᐅᑎᖏᑦ (AIS), FLIR ᐅᓐᓄᐊᑯᑦ ᑖᑐᒥ ᑕᑯᓐᓇᕈᑏᑦ ᐆᓇᕐᑐᒥᓪᓗ ᐊᑦᔨᓕᐅᕈᑏᑦ, ᐊᒥᓱᐃᓕᖓᔪᒥᒃ 

ᑕᑯᓐᓇᕈᑎᓖᑦ, ᐃᒧᒍᓐᓇᑐᑦ ᓇᐳᔪᐃᑦ, ᐊᒻᒪᓗ ᓄᖃᕐᑎᓖᑦ ᐅᒥᐊᓕᑦᑕᐅᑉ ᐃᑦᓯᕙᐅᑕᖏᑦ. ᐅᕐᓱᐊᓗᑦᑑᑎᖏᑦᑕ 

ᐋᕐᕿᓱᕐᓯᒪᓂᖏᑦ ᑕᐅᕐᓯᑕᐅᓐᓂᒥᔪᑦ ᐊᑦᑕᓇᕐᑐᕈᖁᓇᒋᑦ, ᐊᒻᒪᓗ ᐊᑦᓱᓈᖏᑦ ᐃᑯᒪᓕᐅᕈᑎᖏᑦ ᑲᒪᒋᔭᐅᒻᒥᓱᑎᑦ. 

ᐅᒥᐅᔭᕐᒥ, ᐋᕐᕿᓱᕆᐊᕐᑕᐅᓯᒪᔪᑦ ᒥᓪᓗᐊᒍᑎᒃ ᐃᑯᐊᓪᓚᑐᕐᓂᐊᓂᕐᒧᑦ ᐃᓕᔭᐅᓐᓂᒥᔪᖅ ᓄᓇᓕᐅᑉ 

ᐃᑯᐊᓪᓚᑐᕐᓂᐊᕈᑎᖓᓄᑦ ᓄᓇᒃᑰᔫᒧᑦ, ᐊᑐᕈᓐᓇᓯᑎᒋᐊᓪᓛᓱᒍ ᐃᑯᐊᓪᓚᑐᕐᓂᐊᕆᐊᖃᕐᓂᒧᑦ. 

ᐳᕕᕐᓂᑐᒥ ᐃᒥᕐᑕᐅᓂᐅᑉ ᐱᓀᓗᑕᖃᕈᑎᒋᓚᐅᕐᑕᖓᓂᒃ, ᐊᐅᓚᐅᓯᐅᕐᑏᑦ ᓴᐳᑦᔨᓂᕐᒥᔪᑦ ᐅᐃᒪᓇᕐᑐᓕᕆᒍᓐᓇᓂᖏᓐᓂᒃ 

ᐃᑲᔪᕐᓱᑎᑦ ᐃᒥᕐᑕᓂᕐᒥᒃ ᐊᒻᒪᓗ ᑲᒪᒋᑦᓱᒋᑦ ᐃᑯᐊᓪᓚᑐᕐᓂᐊᕈᑏᑦ ᐊᐅᓚᑦᓯᐊᕈᓐᓇᖏᒃᑲᓗᐊᕐᒪᖔᑕ. ᐃᓂᑕᖏᓐᓂᒃ 

ᓇᐅᑦᓯᑐᐃᓂᖅ ᐋᕐᕿᒋᐊᕆᓃᓪᓗ ᑲᒪᒋᔭᐅᓐᓂᒥᔪᑦ, ᐃᓚᑦᓴᖏᑦ ᑎᑭᓵᕆᔭᐅᑦᓱᑎᓪᓗ ᒋᐊᖃᕐᓂᖏᑦ. ᑕᒪᑦᓱᒪᐅᑉ 

ᑲᒪᒋᔭᐅᓂᖏᑦ ᐃᑲᔪᕐᓯᒥᔪᑦ ᐱᒍᑦᔭᐅᒍᑎᐅᒋᐊᖃᓪᓚᕆᑦᑐᓂᒃ ᐊᑦᑐᕈᕐᓇᕉᑕᕆᓂᖓᓂᒃ.  

ᐱᔪᓐᓇᐅᑎᖃᕐᓂᒥᒃ ᐱᕙᓪᓕᐊᔭᐅᒍᑎᖏᑦ ᓯᕗᓪᓕᐸᐅᑦᔭᐅᓂᖃᕐᓂᒥᔪᑦ ᑕᒡᒐᓂ ᑐᓴᕐᑎᓯᓕᕆᓇᐅᓂᖓᓂᒃ. ᑕᒪᒋᒃ 

ᐊᐅᓚᐅᓯᐅᕐᑏᒃ North Bay-ᓕᐊᕐᑐᕕᓃᒃ ᐱᔭᕇᒋᐊᕐᑐᓱᑎᑦ ᐅᐃᒪᓇᕐᑐᓕᕆᓂᕐᒧᑦ ᓄᓇᑰᔫᖏᓐᓂᒃ ᐱᓪᓗᑯᑦᑐᓕᕆᓂᕐᒥᒃ  

(EVT) ᐃᓕᑕᕐᓯᔭᐅᒍᑎᖏ, ᑲᔪᓯᐅᑦᔭᐅᓯᐊᕐᓂᒧᑦ F1 (ᓇᐅᑦᓯᑐᐃᓂᖅ, ᓯᖁᒥᓯᒪᔪᕐᓂᐊᓂᖅ, ᐊᒻᒪᓗ ᖃᐅᔨᓴᕈᑎᖃᕐᓂᖅ 

ᐃᑯᐊᓪᓚᑐᕐᓂᐊᕈᑎᓂᒃ) ᐊᒻᒪᓗ F6 (ᐋᓕᓴᓐ ᐊᐅᓚᐅᑎᒃ) ᐱᓇᓱᒍᑎᖏᑦ. ᑖᑯᐊ ᐃᓕᓴᕐᓯᔭᐅᒍᑏᑦ ᐱᐅᓯᒋᐊᕆᔪᕕᓃᑦ 

ᐱᓪᓗᑯᑦᑐᓕᕆᔭᐅᒍᓐᓇᑐᓂᒃ ᐊᒻᒪᓗ ᐃᑲᔪᕐᓯᓱᑎᑦ ᒪᓕᑦᑕᐅᔭᕆᐊᓕᖁᑎᖏᓐᓂᒃ NFPA-ᑯᑦ ᒪᓕᒐᖁᑎᖏᓐᓂᒃ.  

ᑎᑭᓐᓂᕆᓚᐅᕐᑕᖏᓐᓄᑦ ᓯᑕᒪᐅᔪᖕᖏᒐᕐᑐᑦ ᓄᑖᑦ ᐃᑯᐊᓪᓚᑐᕐᓂᐊᕈᑏᑦ ᓄᓇᒃᑰᔫᑦ ᓄᓇᓕᓐᓄᑦ, ᐊᐅᓚᐅᓯᐅᕐᑏᑦ 

ᐃᑲᔪᕐᓯᓂᕐᒥᔪᑦ ᐋᕐᕿᓱᕐᑕᐅᒋᐊᖕᖓᕈᑎᖏᓐᓂᒃ, ᐃᓚᐅᑎᓪᓗᒋᑦ ᐃᓕᐅᕐᖃᑕᐅᓂᖏᑦ ᐃᑦᓯᕙᐅᑌᑦ, ᓈᓚᐅᑏᑦ, ᐃᑯᒣᑦ, 

ᓇᑉᐸᑎᕆᐊᓕᓕᖏᓐᓂ. ᐱᒋᐅᕐᓴᔭᐅᒍᑎᐅᑦᓱᑎᓪᓗ ᓄᓇᓕᐅᑉ ᐃᑯᐊᓪᓚᑐᕐᓂᐊᑎᖏᓐᓄᑦ, ᐃᑉᐱᒋᔭᖃᕐᓂᑯᑦ ᓄᓇᒃᑰᔫᑦ 

ᐊᐅᓚᑕᐅᒍᓯᖏᓐᓂᒃ ᒥᓪᓗᐊᒍᑎᐅᓪᓗ ᐊᑐᕐᑕᐅᒍᓯᖓᓂᒃ. 

ᐃᑯᐊᓪᓚᑌᓕᒪᑎᑦᓯᓂᖅ ᐊᒻᒪᓗ ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᓱᖃᑦᓯᑎᑦᓯᓃᑦ 

ᐱᒋᐅᕐᓱᒍ ᓯᑦᑎᒻᐱᕆ 2024 ᑎᑭᑦᓱᒍ ᐊᐅᒡᒍᓯ 2025, ᐱᒍᑦᔨᕕᐅᑉ ᐃᓄᓕᒫᓂ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐊᒻᒪᓗ 

ᐃᑯᓪᓚᑌᓕᒪᓂᕐᒥᒃ ᐅᖑᒪᑦᓯᓂᕐᒥᒃ ᐱᓪᓗᑯᑦᑐᓕᕆᔨ ᐱᓇᓱᐊᕐᓂᒥᔪᑦ ᐱᔭᕆᐊᑐᔪᓂᒃ ᐃᓘᓐᓇᖏᓐᓂᒃ 14-ᓂᕐ ᑲᕙᒫᐱᓐᓂᒃ 

ᐱᓇᓱᐊᖃᑎᖃᕐᓱᑎᒃ. ᐃᑉᐱᒋᔭᐅᓗᐊᖕᖏᐊᓚᐅᕐᑐᖅᐅ ᐊᑐᓕᕐᑎᑕᐅᓂᖓ ᐱᐅᓯᒋᐊᕐᑕᐅᓂᖓ ᓱᔪᕕᓃᑦ ᐊᐅᓚᑦᓯᕕᖓᑕ 

(ICO) ᖃᕆᑕᐅᔭᓕᕆᐅᑎᖏᓐᓂᒃ, ᐋᕐᕿᓱᕐᓯᒪᐅᑎᖏᒍᑦ ᐊᐅᓚᑦᓯᒍᑎᖏᑦ ᐃᑯᐊᓪᓚᑐᕐᓂᐊᓂᐅᑉ 

ᓇᐅᑦᓯᑐᕐᑕᐅᒍᑎᖏᓐᓂᒃ, ᐃᑯᐊᓪᓚᑐᖃᕐᑐᕕᓂᐅᓂᕐᓂᒃ, ᐊᒻᒪᓗ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐃᓄᓕᒫᓂᒃ 

ᓱᖃᑦᓯᑎᑦᓯᓂᖃᕐᓱᑎᑦ. ᑕᒪᒃᑯᐊ ᐃᓚᓕᕕᓃᑦ ᑲᑎᕐᓱᐊᓂᒃ ᐊᑐᕐᑎᓯᓂᕐᒥᒃ, ᓱᕐᖃᔦᖕᖏᐅᒪᒍᑎᖏᓐᓂᒃ, ᐊᒻᒪᓗ ᑲᔪᓯᑦᓯᐊᑐᒥᒃ 

ᑐᑭᒧᐊᑦᑎᓯᓂᕐᒥᒃ ᓄᓇᓖᑦ ᐃᑯᐊᓪᓚᑐᕐᓂᐊᑎᖏᑦᑕ ᐱᒍᑦᔨᕕᖏᓐᓂᒃ ᐊᒻᒪᓗ KRG-ᑯᑦ ᐱᓇᓱᑦᑎᖏᓐᓂᒃ  

ᐊᕐᕌᒎᑉ ᐃᓗᐊᓂ, 40 ᐃᑯᐊᓪᓚᑌᓕᒪᓂᕐᒧᑦ ᓇᐅᑦᓯᑐᐃᓃᑦ ᐱᔭᕇᕐᑕᕕᓂᐅᔪᑦ - ᐃᓚᐅᑎᓪᓗᒋᑦ 33 KRG-ᑯᒃ 

ᓇᒻᒥᓂᖁᑎᖏᑦ ᐅᕝᕙᓘᓐᓃᑦ ᐊᐅᓚᑦᓯᓂᕐᒧᑦ ᐃᓪᓗᖁᑎᖏᑦ - ᐱᓚᕿᑦᓱᑎᑦ 1,453 ᐊᓪᓚᓯᒪᔪᕐᒨᑕᐅᓂᕕᓂᖏᑦ. 

ᐃᓚᐅᒻᒥᑎᓪᓗᒋᑦ, 212 ᐱᓇᓱᐊᑦᑕᕕᓃᑦ ᑐᓴᕐᑎᓯᐅᑎᖏᑦ ᐊᒻᒪᓗ 146 ᓱᓂᕕᓃᑦ ᑐᓴᕐᑎᓯᐅᑎᖏᑦ ᐃᓕᔭᐅᓐᓂᒥᔪᑦ ICO-

ᑯᑦ ᐋᕐᕿᓱᕐᓯᒪᐅᑎᖏᓐᓄᑦ.  

ᐱᓪᓗᑯᑦᑐᓕᕆᓂᐅᑉ ᐊᓯᐊᒍᑦ ᐱᓇᓱᐊᕐᓃᑦ, ᐱᓪᓗᑯᑦᑐᓕᕆᔨ ᐃᓚᐅᓐᓂᒥᔪᖅ ᐃᓄᓕᒫᓂᒃ ᖃᐅᔨᓭᓂᕐᒥᒃ, ᐃᓚᐅᑎᓪᓗᒍ 

ᐃᑯᐊᓪᓚᑌᓕᒪᓂᕐᒧᑦ ᐃᓕᓐᓂᐊᑎᑦᓯᓃᑦ ᐃᓕᓐᓂᐊᑎᓄᑦ ᖁᐊᕐᑕᒥ ᐊᒻᒪᓗ ᓴᕐᕿᑎᑦᓯᓃᑦ ᐃᑯᐊᓪᓚᑐᕐᓂᐊᑏᑦ 

ᐊᖓᔪᕐᖄᖏᑦᑐ ᑲᑎᒪᓂᖓᓂᒃ ᒪᓐᑐᔨᐊᒥ. ᐱᔪᓐᓇᐅᑎᖃᕐᓂᒧᑦ ᐱᕙᓪᓕᐊᓂᖅ ᐃᓚᖃᕐᓂᒥᔪᖅ ᐃᓚᐅᕕᖃᕐᓂᕕᓂᕐᓂᒃ 

ᑲᑎᒪᓂᒻᒪᕆᓐᓂᒃ ᐊᒻᒪᓗ ᖃᓄᕐᑑᓂᕐᒧᑦ ᑲᑎᒪᓂᕐᓂᒃ ᐃᓚᐅᑎᓪᓗᒋᑦ ᐃᓚᐅᔫᔪᑦ ᐃᓚᐅᑎᓪᓗᒋᑦ 9-1-1 ᑭᐅᔨᖏᑦ, ᑲᑎᕕᒃ 

ᐃᓕᓴᕐᓂᓕᕆᓂᖅ, ᐊᒻᒪᓗ ᓄᓇᓕᐅᑉ ᐊᐅᓚᑦᓯᓂᕐᒧᑦ ᐱᓇᓱᑦᑎᖏᑦ. 

ᐊᒡᒐᒥᒍᑦ ᐱᒋᐅᕐᓴᔭᐅᓃᑦ ᑐᓂᔭᐅᓐᓂᒥᔪᑦ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ  ᐃᓄᓕᒫᓂᒃ ᐱᓇᓱᑦᑎᖏᓐᓄᑦ 

ᐃᑯᐊᓪᓚᑐᕐᓂᐊᑏᓪᓗ ᐊᖓᔪᕐᖄᖏᓐᓄᑦ, ᐱᐅᓯᒋᐊᕆᓂᕐᒧᑦ ᐱᓇᓱᖃᑎᒌᑦ ᐱᓇᓱᑦᓯᐊᕈᓐᓇᓂᖏᓐᓂᒃ ICO ᑐᖓᕕᒋᑦᓱᒍ. 

ᖃᒻᒥᑯᑦ ᓇᐅᑦᓯᑐᐃᓃᑦ ᑰᑦᔪᐊᒥ ᑐᕌᒐᕆᔭᐅᔪᓂᒃ ᐊᑦᑕᓇᕐᓯᓂᕐᒧᑦ ᑎᑭᐅᑎᓯᒪᔪᓄᑦ ᐱᖁᑎᒻᒪᕆᒋᔭᐅᔪᓄᑦ 

ᐃᓚᒋᔭᐅᑎᓪᓗᒋᑦ ᐯᕆᑦᓯᕖᑦ, ᐳᓖᓰᑦ ᐃᓪᓗᖁᑎᖏᑦ, ᐊᒻᒪᓗ ᑰᑦᔪᐊᕐ ᓯᓂᑦᑕᕕᖓ. ᑖᑯᐊ ᐱᓇᓱᐊᕈᑎᕕᓃᑦ ᐊᖏᔪᒥᒃ 

ᓲᖑᓯᒋᐊᕆᓯᒪᔪᑦ KRG-ᑯᑦ ᐃᑯᐊᓪᓚᑐᕐᓂᐊᓂᕐᒥᒃ ᐅᖑᒪᑦᓯᐅᑎᖏᑦᑕ ᐋᕐᕿᓱᕐᓯᒪᐅᑎᖏᓐᓂᒃ ᐊᒻᒪᓗ 

ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐃᓄᓕᒫᓂᒃ ᐊᑐᐃᓐᓇᐅᒍᓐᓇᓂᖏᓐᓂᒃ. 

ᐃᓘᓐᓈᒍᑦ ᑐᓴᒐᑦᓭᑦ  

ᐱᓇᓱᒐᕐᒥᒃ ᐃᓐᓄᑕᐅᔨᐊᖃᕆᐊᖃᕐᑐᒍᑦ ᑐᑭᒧᐊᑦᑎᓯᔨᐅᑉ ᐃᓕᖓᓂᒃ - ᓴᐱᓕᕐᓯᕇᑦᑐᓂᕐᒧᑦ ᐸᕐᓇᓯᒪᐅᑎᒃ. ᑕᒪᑦᓱᒪᐅᑉ 

ᖃᓄᐃᓘᕐᑎᐅᓂᖓ ᐱᕕᑦᓴᖃᕐᑎᓯᓚᖓᔪᑦ ᐊᑐᓕᕐᑎᑕᐅᓂᖏᓐᓂᒃ ᓱᒃᑯᔨᐊᖃᕐᓂᕕᓃᑦ ᐊᑦᑕᓇᕐᓂᖏᓐᓂᒃ ᓄᓇᓕᓕᒫᑦ 

ᐊᐅᓚᑦᓯᒍᓯᖏᑦᑕ ᖃᓄᐃᓘᕐᑕᐅᒍᑎᖏᓐᓂᒃ ᒪᓕᑦᓱᒋᑦ ᒪᓕᒐᖅ ᓲᓱᒋᔭᓕᒃ ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ 

ᖁᕝᕙᒋᐊᑎᓯᓂᕐᒧᓗ ᓱᒃᑯᐊᕿᓯᒪᔪᑦ ᓴᐱᓕᕐᑕᐅᑌᓕᒍᑎᖏᓐᓂᒃ.  ᑕᒪᓐᓇ ᑐᑭᒧᐊᑦᑎᓯᔨ ᐸᕐᓇᓯᒪᓚᖓᔪᖅ 

ᐅᖃᕈᑎᒋᒋᐊᓪᓛᓗᒋᓗ ᓄᓇᕕᒻᒥ ᐃᓄᓕᒫᓂ ᐊᑦᑕᓇᕐᑐᒦᑦᑎᓯᑦᑌᓕᓂᕐᒥᒃ ᐊᒻᒪᓗ ᖃᐅᔨᑎᑦᓯᓕᐅᒥᓂᕐᒥᒃ ᖃᓄᕐᑑᕈᑎᖏᑦ.  

École Nationale des Pompiers (ENPQ) ᓇᓪᓕᐅᓂᕐᓯᐅᒍᑎᖃᕐᒥᔪᑦ 25-ᓂᒃ ᐊᕐᕌᒍᕐᓯᐅᓂᕐᒥᓂᒃ ᑕᒡᒐᓂ ᐊᕐᕌᒍᕐᒥᑦ. 

ᐃᓚᐅᓂᖃᕐᒥᔪᒍᑦ ᑲᔪᓯᑦᓯᐊᓂᕕᓂᖏᓐᓂᒃ ᓴᓇᓯᒪᓂᒃᑯᑦ ᐅᖃᓕᒪᔪᕐᑕᓕᓐᓂᒃ ᑕᑯᓐᓇᒐᑦᓴᓕᐊᕕᓂᑦᑎᓂᒃ ᐃᓕᑕᕐᓯᔪᓂᒃ 

ᓄᓇᕕᐅᑉ ᐃᓄᐃᑦ ᓄᓇᓕᖏᑦᑕ ᐱᕙᓪᓕᐊᓂᖏᓐᓂᒃ ᐃᓚᐅᑎᓪᓗᒋᑦ ENPQ-ᑯᑦ ᐊᒥᓱᐃᑦ ᐊᕐᕌᒍᐃᑦ ᓈᓕᕐᑎᓗᒋᑦ.   

ᐱᒋᐊᕐᓂᖓᓂᒃ ᓯᑦᑎᒻᐱᕆᐅᕐ, ᑯᐯᒃᑯᑦ ᐳᓖᓯᖏᑦ (Sûreté du Québec), ᓄᓇᕕᐅᑉ ᐳᓖᓯᖏᑦ, ᐊᒻᒪᓗ 

ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐃᓄᓕᒫᓂᒃ ᐱᒍᑦᔨᕕᖓ ᑲᑎᒪᓂᖃᕐᒥᔪᑦ ᐋᕐᕿᓱᐃᓂᕐᒧᑦ ᑲᒪᒋᔭᕆᒋᐊᓕᖏᓐᓂᒃ ᓄᓇᕕᐅᑉ 

ᕿᓂᕐᑎᖏᑦᑕ ᑎᓕᔭᐅᒪᒍᑎᖏᑦ. ᐅᐸᑲᓪᓚᓇᖕᖏᑐᒦᑦᑎᓗᒍ ᓄᓇᕕᐅᑉ ᓄᓇᑕᖏᑦ, ᐊᑦᓱᕉᑏᑦ ᐊᖏᔪᑲᓪᓚᐅᕗᑦ 

ᑲᔪᓯᐅᑦᔨᒐᓱᐊᕐᓂᒧᑦ ᕿᓂᕐᑏᑦ ᐊᐅᓚᒍᓐᓇᓂᖏᓐᓂᒃ; ᑲᒪᑦᓴᐅᑎᒋᒋᐊᓖᑦ ᐃᑉᐱᒋᑦᓯᐊᕆᐊᖃᓲᖑᓚᕿᔪᑦ. ᐅᑉᐱᕆᔭᖃᕐᖁᒍᑦ 

ᓲᖑᔪᒥᒃ ᑖᓐᓇ ᑎᓕᔭᐅᒪᒍᑎᒃ ᑲᒪᒋᔭᑦᓴᐅᒐᔭᕐᑎᓗᒍ ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᒍᑦᔨᕕᖓᓄᑦ ᑲᑎᕕᒃ 

ᓄᓇᓕᓕᒫᑦ ᑲᕙᒪᖓᓂ ᓈᒻᒪᓈᕐᑐᓂᒃ ᐱᑦᓴᑕᖃᑎᓗᒋᑦ.  

ᐱᒍᑦᔨᕕᒃ ᐱᓐᓂᒥᔪᑦ ᐅᖄᓚᐅᑎᓂᒃ ᒪᙯᓯᐅᑎᓂᒃ (InReach Messenger Plus SOS) ᖁᒻᒧᐊᑎᑕᐅᓯᒪᔪᒃᑯᑦ 

ᑐᓴᐅᒪᖃᑎᒌᒍᑏᑦ ᐊᑦᔨᖑᐊᕐᑕᖃᕈᓐᓇᓱᑎᑦ ᐊᒻᒪᓗ ᓂᐱᒥᒃ ᓂᐱᓕᐅᕈᓐᓇᑑᑦᓱᑎᑦ. ᐊᑕᐅᓯᖅ ᑎᒍᒥᐊᒐᖅ 

ᑐᓂᐅᕐᖃᑕᐅᓛᕐᑐᑦ ᓄᓇᓕᓐᓄᑦ. ᑕᒪᓐᓇ ᓇᓗᓀᕐᓯᔪᖅ ᐊᖏᔪᒥᒃ ᕿᓂᕐᑏᑦ (SAR) ᐱᕙᓪᓕᐊᓂᖏᓐᓂᒃ ᓄᓇᕕᒻᒥ. 

ᐱᓯᒪᒻᒥᔪᒍᑦ ᖃᐅᔨᑎᑦᓯᐅᑎᒥᒃ ᐱᓯᒪᔪᒥᒃ ᓄᓇᓕᓕᒫᑦ ᑲᒪᔨᖏᑦᑕ ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒥᒃ ᐊᒻᒪᓗ 

ᐃᑯᐊᓪᓚᑐᕐᓂᐊᓂᕐᒥᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒥᒃ ᑯᐯᒃ ᑕᕐᕋᖓᓂ ᐊᑑᑎᔪᕕᓂᐅᓂᕋᕐᓱᑎᑦ ᐱᐅᓂᕐᐹᓂᒃ 

ᐱᓇᓱᐊᖃᑎᓕᕕᓂᐅᓂᕐᒥᓂᒃ ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒨᓕᖓᔪᓂᒃ ᐱᓇᓱᖃᑎᒌᑎᒍᑦ ᑯᐯᓕᒫᒥ, 

ᐃᓚᒋᔭᐅᑎᓪᓗᒋᑦ ᐊᓯᖏᓐᓂᒃ ᐱᓯᒪᔪᑦ ᑲᕙᒫᐱᓐᓂᒃ ᓄᓇᓕᓕᒫᓂ ᐱᓯᒪᔪᑦ (MRC). ᑕᒪᑦᓱᒪᐅᑉ 

ᑕᐅᕐᓯᐅᑎᖃᑦᑕᐅᑎᓂᖏᑦ ᓄᐃᑦᓯᓚᖀᓯᒪᔪᑦ ᐱᐅᓂᕐᐹᑎᒍᑦ-ᐱᓇᓱᕈᑎᓂᒃ ᑕᓯᐅᕐᓯᒍᑎᐅᑦᓱᑎᑦ MRC-ᑯᓄᑦ ᐃᓄᓕᒫᓄᑦ 

ᓄᐃᑕᐅᓛᕐᑐᑦ ᑕᕐᓂ ᙯᔪᓂᒃ.  

ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᒍᑦᔨᕕᖓ ᐅᖃᐅᑎᔭᐅᓐᓂᒥᔪᑦ KRG-ᑯᑦ ᓯᑕᒪᐅᔪᕐᑑᑎᓪᓗᒋᑦ 

ᓇᓗᓀᕐᑕᐅᓯᒪᒋᐊᖑᓐᓂᒃ ᑕᓯᐅᕐᓯᒍᑎᒥᒃ; ᑐᑭᒧᐊᑦᑎᓯᓂᕗᑦᑕ ᐋᕐᕿᓱᕐᐅᓯᒪᐅᑎᖏᑦ ᐊᒻᒪᓗ ᑲᒪᒋᔭᖃᕐᓂᒧᑦ 

ᐋᕐᕿᓱᕐᓯᒪᐅᑎᖏᑦ, ᑕᒪᒋᒃ ᖃᐅᑕᒫᕐᓯᐅᑎᖏᑦ ᐊᒻᒪᓗ ᐃᑲᔪᕐᑎᐅᓂᖏᑦ ᑲᕙᒫᐱᓐᓂᒃ, ᑖᒃᑯᐊ ᓄᐃᑕᐅᓛᕐᓂᐊᒥᔪᑦ. 

ᑕᓯᐅᕐᓯᒍᑎᒃ ᓄᐃᑕᐅᓛᕐᑐᖅ ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᑲᑎᒪᓂᒻᒪᕆᖓᓂᒃ ᑯᐯᒃ ᓯᑎᒥ ᐆᑦᑑᐱᕆ 

ᓈᒋᐊᕕᓕᕐᐸᑦ.    

 

 

 

 

 

 

 

ᑕᑯᓗᒋᑦ ᐊᓪᓚᓯᒪᔪᑦ ᐱᒍᑦᔨᕕᐅᑉ ᐱᓇᓱᑦᑎᖏᑦ - ᐃᓚᒋᐊᒍᑎ ᐊ - ᖁᑉᐹᓃᑦᑐᑦ  

ᐅᐃᒍᖅ A - ᐱᓇᓱᑦᑏᑦ 

ᑯᔦᒃ ᓕᖕᑲ, ᑲᒪᔨᒻᒪᕆ, ᑰᑦᔪᐊᖅ 

ᐅᖄᒍᑎᖓ 819-964-2961, ext. 2312, ᖃᕆᑕᐅᔭᖓ: clingard@krg.ca  

 

ᒥᑦᔅ ᕓᓪ. ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᑲᔪᓯᑎᑦᓯᔨ ᑰᑦᔪᐊᖅ 

ᐅᖄᒍᑎᖓ 819-964-2961, ext. 2402, ᖃᕆᑕᐅᔭᖓ: mvail@krg.ca  

 

ᐳᕆᑦᔨ ᐸᕋᑎ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓂᒃ ᐊᐅᓚᑦᓯᕕᒻᒥᒃ ᑲᔪᓯᑎᑦᓯᔨ, ᑰᑦᔪᐊᖅ 

ᐅᖄᒍᑎᖓ 819-964-2961, ext. 2398, ᖃᕆᑕᐅᔭᖓ: bparadis@krg.ca  

 

ᓖᓴ ᒧᓪᓴᓐ-ᓕᓐᑕ, ᐊᐅᓚᑦᓯᕕᒻᒥ ᐱᓪᓗᑯᒋᐊᓕᑦᑎ, ᑰᑦᔪᐊᖅ 

ᐅᖄᒍᑎᖓ 819-964-2961, ext. 2328, ᖃᕆᑕᐅᔭᖓ: lmlinton@krg.ca  

 

ᑯᕆᔅ ᑕᕐᕿᐊᐱᒃ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᒥ ᐱᓪᓗᑯᒋᐊᓕᑦᑎ ᐊᒻᒪᓗ ᐱᓇᓱᐊᖃᑎᒌᑦ ᓯᕗᓕᕐᑎᖓ 

(ᐅᖓᕙᒥ), ᑰᑦᔪᐊᖅ 

ᐅᖄᒍᑎᖓ 819-964-2961, ext. 2314, ᖃᕆᑕᐅᔭᖓ: ktukkiapik@krg.ca  

 

ᔪᐊᑕᓐ ᔫᓐᔅ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᒥ ᐱᓪᓗᑯᒋᐊᓕᑦᑎ (ᑕᓯᐅᔭᕐᔪᐊᒥ), ᑰᑦᔪᐊᕌᐱᒃ 

ᐅᖄᒍᑎᖓ 819-929-3091, ᖃᕆᑕᐅᔭᖓ: jjones@krg.ca  

 

ᔅᑏᕙᓐ ᕗᐊᑲ, ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᒥ ᐱᓪᓗᑯᒋᐊᓕᑦᑎ (ᑕᓯᐅᔭᕐᔪᐊᒥ), ᓴᓪᓗᐃᑦ 

ᐅᖄᒍᑎᖓ 819-255-8801, ext. 228, ᖃᕆᑕᐅᔭᖓ: swalker@krg.ca  

 

ᑕᔅᑎᓐ ᕇᑦ, ᐊᐅᓚᐅᑎᓐᓂᐊᑎ 

ᐅᖄᒍᑎᖓ 819-964-2961, ext. 2416, ᖃᕆᑕᐅᔭᖓ: dreid@krg.ca 

ᓯᐊᑐᕆᒃ ᓲᓗ, ᐊᐅᓚᐅᓯᐅᕐᑎ   

ᐅᖄᓚᐅᑎᖓ. 819-964-2961, ext. 2416, email: cschuler@krg.ca 

ᒍᐃᓕᐊᒻ ᒥᒃᑯᐃ, ᐃᑯᐊᓪᓚᑐᕐᓂᐊᓂᕐᒥᒃ ᐱᒋᐅᕐᓭᔨ   

ᐅᖄᓚᐅᑎᖓ.. 819-964-2961, ext. 2268 email: wmccrae@krg.ca 

ᐃᓐᓄᓯᒪᖕᖏᑐᖅ, ᑐᑭᒧᐊᑦᑎᓯᔨ - ᓴᐱᓕᕐᓯᕇᓐᓂᒧᑦ ᐸᕐᓇᑎ 

ᐃᓐᓄᓯᒪᖕᖏᑐᖅ, ᐃᓄᓕᒫᓂᒃ ᐊᑦᑕᓇᕐᑐᒦᑦᑎᓯᑦᑌᓕᕐᒥᒃ ᐃᑯᐊᓪᓚᑌᓕᒪᓂᕐᒥᓗ ᐱᓪᓗᑯᑦᑐᓕᕆᔨ (2 ᐃᓃᒃ)  

ᐃᓐᓄᓯᒪᖕᖏᑐᖅ, ᐃᑯᐊᓪᓚᑐᓕᕆᓂᕐᒥᒃ ᐱᒍᑦᔭᐅᒍᑎᖏᓐᓂᒃ ᐃᓕᓭᔨ 

mailto:bparadis@krg.ca
mailto:lmlinton@krg.ca
mailto:ktukkiapik@krg.ca
mailto:jjones@krg.ca

